
“Wees waaksaam en moenie ophou om  
vir al die Here se kinders te bid nie.”

EFESIËRS 3:18

Noord-Korea
Vrydag 1 Maart
Noord-Korea is in die laaste 
weke van die winter, wat 
die moeilikste tyd van die 
jaar is. Geen verwarmers, 
min kos. Bid vir versteekte 
manna vir die ondergrondse 
Kerk. Tans sukkel die 
meeste Noord-Koreane met 
voedselonsekerheid.

Saterdag 2 Maart
In Noord-Korea is wetgewing 
nie vir die mense bestem 
nie, maar slegs vir die 
regerende Kim-familie. Bid vir 
geregtigheid en voorsiening 
vir Noord-Koreane, veral die 
beraamde 400 000 geheime 
Christene.

Sondag 3 Maart
Sun-Ae*, ŉ vrou in ŉ 
Geopende Deure-skuilhuis, in 
ŉ naburige land, vra vir gebed 
vir haar susters in Noord-
Korea. Sy het die afgelope 
maande niks van hulle gehoor 
nie. Bid vir vrede vir Sun-
Ae en beskerming vir haar 
susters.

Maandag 4 Maart
Geopende Deure verskaf 
deur ons netwerk in China 

noodsaaklike lewensmiddels 
soos kos, medisyne, klere, 
skuilhuise en Bybelstudies 
aan vervolgde gelowiges 
in Noord-Korea. Bid vir 
beskerming oor dié netwerk.

Dinsdag 5 Maart
Bid vir moeders en vaders 
in in Noord-Korea wat 
bekommerd is oor hoe hulle 
hul kinders sal kan voed. 
Die regering het belastings 
ingestel wat die voedselkoste 
self nog meer laat verhoog 
het.

Woensdag 6 Maart
Bid vir ons veldwerkers buite 
Noord-Korea, wat bedag 
moet wees op enige tekens 
van probleme. Hulle vra ons 
om te bid vir geleenthede en 
“beskerming teen misleidende 
geeste”.

Donderdag 7 Maart
Noord-Koreaanse gelowiges 
vertel ons dat hulle deur God 
se genade leef. Bid dat hulle 
nie hoop in Jesus sal verloor 
nie. Een Christen het onlangs 
gedeel: “Ons hardloop met 
krag na die pragtige toekoms 
wat ons God ons belowe het.”

Sentraal-Asië
Vrydag 8 Maart
Ahmad* het in ŉ Moslem-

*Naam verander vir sekuriteitsredes.

Ahmad bid vir sy familie.

gesin in Sentraal-Asië 
grootgeword en twee jaar 
gelede sy lewe vir Christus 
gegee. Prys God vir mense 
wat die Evangelie deel en 
Ahmad se waagmoed om 
Jesus te vertrou!

Saterdag 9 Maart
Bid vir jou broer, Ahmad, se 
beskerming. Hy word brutaal 
deur sy bure aangerand 
omdat hy die Evangelie deel. 
Ten spyte van voortdurende 
dreigemente, gaan hy voort 
om Jesus se boodskap te 
deel.

Sondag 10 Maart
Ahmad bid spesifiek vir sy 
familie en vriende om die 
Jesus te leer ken wat hy 
ontmoet het en vertrou. 
Ahmad vra: “Bid dat God 
deur my sal werk om die 
harte van my familielede, 
vriende en bure aan te raak.” 

Maandag 11 Maart
Bid saam met jou suster, 
Tilana*, in in Sentraal-Asië. 
Haar Moslem-eggenoot het 
haar met stokke geslaan toe 
hy op haar Bybel afgekom 
het. Sy het vir  haar lewe 
gevrees. Vra God om haar 
pyn te verlig, haar te genees 
en haar te laat herstel.

Dinsdag 12 Maart
Tilana sê haar man het 
vir vier ure aanmekaar op 
haar geskreeu en haar met 
sy uitlatings verneder toe 
hy uitgevind het dat sy ŉ 
geheime Christen is. Bid vir 
haar emosionele genesing en 
God se vertroosting.

Woensdag 13 Maart
Tilana se man het haar vir ure 
ondervra en probeer vasstel 

wie haar na ŉ ander geloof 
gelei het. Bid vir beskerming 
oor die evangelis wat die 
Evangelie met haar gedeel 
het en wie se lewe ook deur 
Tilana se man bedreig is.

Donderdag 14 Maart
Tilana woon tans in haar 
ouerhuis en vrees vir 
haar lewe in ‘n vyandige 
omgewing. Haar familie 
ondersteun nie haar bekering 
nie en sy voel alleen – bid 
asseblief vir volharding.

Vrydag 15 Maart
Prys God vir Sy leiding en 
dat ons suster, Mahri*, na ‘n 
kollege in ‘n verafgeleë stad 
kon gaan. Hier is sy verwyder 
van haar neerhalende 
Moslem-tante, wat haar 
getart het en geweier het dat 
sy kerk toe gaan.

Saterdag 16 Maart
Mahri* het talle kaartjies en 
briewe van bemoediging 
van Geopende Deure-
ondersteuners regoor die 
wêreld ontvang, sy sê: 
“Dankie vir julle liefdevolle 
boodskappe. Bid vir my 
veiligheid.”

Mahri begin haar nuwe 
hoofstuk op kollege.

Sondag 17 Maart
Mahri vra ook dat ons vir haar 
bid vir beskerming en dat sy 
samesyn in haar nuwe tuiste 
sal vind. “Bid dat God my sal 
help om broers en susters te 
vind. Ek het ŉ behoefte aan ŉ 
nuwe gesin.”

Die Golfstreek
Maandag 18 Maart
Bid vir beskerming oor die 
ALIVE-geletterdheidsentrums 
se bediening, wat mense 
van alle ouderdomme help 
om te leer lees, skryf en tyd 
daaraan te spandeer om 
die beloftes, vertroosting 
en hoop in God se Woord te 
ontdek.

Dinsdag 19 Maart
Bid vir veerkragtigheid en 
krag vir ALIVE-onderwysers. 
Hulle word geteiken en 
gedreig om weg te bly van 
potensiële studente wat vir 
dwelmbase in die omgewing 
werk.

Woensdag 20 Maart
Bid vir die veiligheid van 
Anam* en Raida*, twee 
ALIVE-onderwysers. 
Ongeletterdheid weerhou 
Christene daarvan om hul 
waarde te besef. Dié twee 
susters stel hul lewens en 
daaglikse bestaan in gevaar 
om God se roeping te volg en 
hoop te bring.

Laos
Donderdag 21 Maart
Vervolging het skerp 
toegeneem in Laos – #21 
op die 2024-Wêreld-
waarnemingslys. Bid saam 

met ons plaaslike vennote 
terwyl hulle aan toenemende 
voorvalle van geweld aandag 
skenk.

Vrydag 22 Maart
In die noordwestelike streek 
van Laos het die polisie 
probeer om die bouwerk 
aan ŉ gebou vir ŉ groeiende 
huiskerk te keer. Drie van 
die kerkleiers is gearresteer. 
Bid vir hierdie kerkleiers se 
veilige vrylating.

Saterdag 23 Maart
Prys God dat hierdie leiers 
nie teruggestaan het nie - 
ondanks die wete dat hulle 
vryheid sal kry as hulle hul 
planne staak. Bid dat God sal 
aanhou om dié veerkragtige 
kerk te seën en te beskerm.

Sondag 24 Maart
Bid saam met die seuns 
van ŉ pastoor wat deur die 
polisie aangehou is omdat 
hulle ŉ Bybelstudie gelei het. 
Vra God om al drie mans te 
help om deur te druk met hul 
roeping om God se Woord te 
verkondig.

Maandag 25 Maart
Bid dat God oor die 
gelowiges sal waak 
wat dapper was en hul 
huis vir dié Bybelstudie 
beskikbaar gestel het. 
Hulle kan onderdrukking 
en selfs geweld van van die 
dorpsbewoners in die gesig 
staar.

Iran
Dinsdag 26 Maart
Bid nou dadelik dat God 
enige planne en gekonkel vir 
Paasaanvalle op huiskerke 

*Naam verander vir sekuriteitsredes.    **Bron: Artikel 18.

sal hokslaan. Christene 
sien dikwels in hierdie tyd 
‘n toename in klopjagte op 
huiskerke en huise, sowel as 
arrestasies.

Woensdag 27 Maart
Prys die Here! In 2023 is 
minstens nege Christene in 
Iran wat wat lang tronkstraf 
weens hul geloof uitdien, op 
parool vrygelaat.**

Donderdag 28 Maart
Bid saam met vier Iranse 
Christene wat in ŉ klopjag 
op ŉ huiskerk-byeenkoms 
gearresteer is. Bid vir ŉ veilige 
en gepaste vrylating, en dat 
hulle sal sien hoe God se 
hand aanhou beweeg in hul 
lewens.**

Vrydag 29 Maart
Een van die gelowiges wat 
gearresteer is, is ŉ vlugteling 
vanaf Afganistan. Bid dat 
God op onverwagse maniere 

vertroosting en vrede sal bring 
aan dié gelowige, wat ver van 
sy huis af is. Hy is waarskynlik 
bang en voel alleen. Bid dat hy 
ons gebede sal aanvoel.**

Saterdag 30 Maart
Bid by naam vir jou broer, 
Esmaeil Narimanpour, 
ŉ nuwe bekeerling in 
Iran. Hy is ná gedwonge 
“heropvoedingsessies” met 
ŉ Islamitiese geestelike in 
hegtenis geneem. Bid dat hy 
ondanks hierdie beproewings 
sal aanhou om God te soek en 
te vertrou.

Sondag 31 Maart
Bid dié Paasfees dat die 
wêreld se meer as 365 miljoen 
vervolgde Christene die 
hoop en vrede van Christus 
se opstanding sal verstaan. 
Bid vir beskerming oor 
kerkdienste en dat talle mense 
die Evangelie sal hoor en God 
sal vertrou.

Irannese geheime gelowiges.

